
К ОПУБЛИКОВАНИЮ

КОМИ РЕСПУБЛИКАСА ВЕСЬКӦДЛАН КОТЫРЛӦН
ШУӦМ

23 арӧсӧдз куим да унджык челядя семьяяслы 
Коми Республика мутасын меститчӧм уджсикасӧ велӧдан

организацияясын шӧр тшупӧда уджсикасӧ велӧдан уджтасъяс серти
мынтысьӧмӧн очнӧя велӧдчысь челядьӧн велӧдчӧмысь донсӧ

компенсируйтӧмӧн социальнӧя отсалӧм йылысь

«Коми  Республикаын  олысьяслы  социальнӧя  отсалӧм  йылысь»
Коми  Республикаса  Оланпасын  21  статьялӧн  2  пунктса  «х»  пунктув
збыльмӧдӧм могысь Коми Республикаса Веськӧдлан котыр шуис:

1.  Урчитны  23 арӧсӧдз куим да  унджык челядя  семьяяслы  Коми
Республика мутасын меститчӧм уджсикасӧ велӧдан организацияясын шӧр
тшупӧда  уджсикасӧ  велӧдан  уджтасъяс  серти  мынтысьӧмӧн  очнӧя
велӧдчысь  быд кагалӧн  (аслас,  пи  (ныв)  пыдди  босьтӧмалӧн,  дядьводз
(ичиньводз)  пилӧн,  дядьводз  (ичиньводз)  нывлӧн)  татшӧм  велӧдчӧм
помасьтӧдз, но оз дырджык сыысь, кор кагалы тырас 23 арӧс, 2023/2024
велӧдчан  во  заводитчӧмсянь  велӧдчан  периодын  велӧдчӧмысь  донсӧ  50
прӧчент  мындаын,  но  быд  велӧдчан  воысь  25  000  шайтысь  оз  унджык
компенсируйтӧмӧн социальнӧя отсалан мера.

2. Вынсьӧдны 23 арӧсӧдз куим да унджык челядя семьяяслы Коми
Республика мутасын меститчӧм уджсикасӧ велӧдан организацияясын шӧр
тшупӧда  уджсикасӧ  велӧдан  уджтасъяс  серти  мынтысьӧмӧн  очнӧя
велӧдчысь  челядьӧн  велӧдчӧмысь  донсӧ  компенсируйтӧмӧн  социальнӧя
отсалан мераяс сетан пӧрадоксӧ да условиеяссӧ содтӧд серти.

3.  Тшӧктыны  Коми  Республикаса  удж,  уджӧн  могмӧдан  да
социальнӧя доръян министерстволы:

1)  тайӧ  шуӧмлӧн  1  пунктын  индӧм  социальнӧя  отсалан  мера
сетӧмсӧ збыльмӧдны Коми Республикаса канму сьӧмкуд учреждениеяс –
олысьясӧс социальнӧя доръян комплекснӧй шӧринъяс пыр;

2)  сетны  гӧгӧрвоӧдӧмъяс,  кутшӧмъяс  йитчӧмаӧсь  тайӧ  шуӧмсӧ
збыльмӧдӧмкӧд. 

4.  Тайӧ шуӧмсӧ олӧмӧ пӧртӧм бӧрся видзӧдны Коми Республикаса
Веськӧдлан  котырӧн  Юрнуӧдысьӧс  вежысьлы,  коді  кывкутана  могъяс
юклӧм  серти  координируйтӧ  Коми  Республикаын социальнӧя  отсалан
юкӧнын канму политика збыльмӧдан юалӧмъяс серти Коми Республикаса
олӧмӧ пӧртысь власьт органъяслысь уджсӧ.

5. Тайӧ шуӧмыс вынсялӧ 2023 вося кӧч тӧлысь 1 лунсянь да лоӧ
вынаӧн 2026 вося ӧшым тӧлысь 31 лунӧдз.



Коми Республикаса Веськӧдлан котырӧн
Юрнуӧдысьӧс вежысь – 
Коми Республикаса сьӧм овмӧс министр                                         В. Казаков

Сыктывкар 
2023 вося сора тӧлысь 19 лун 
335 №



ВЫНСЬӦДӦМА
Коми Республикаса Веськӧдлан котырлӧн

2023 во сора тӧлысь 19 лунся 335 №-а шуӧмӧн
(содтӧд)

23 арӧсӧдз куим да унджык челядя семьяяслы 
Коми Республика мутасын меститчӧм уджсикасӧ велӧдан организацияясын

шӧр тшупӧда уджсикасӧ велӧдан уджтасъяс серти 
мынтысьӧмӧн очнӧя велӧдчысь челядьӧн велӧдчӧмысь донсӧ

компенсируйтӧмӧн социальнӧя отсалан мера сетан 
ПӦРАДОК ДА УСЛОВИЕЯС

1.  «Коми Республикаын олысьяслы социальнӧя  отсалӧм йылысь»
Коми  Республикаса  Оланпасын  21  статьялӧн  2  пунктса  «х»  пунктув
збыльмӧдӧм могысь дасьтӧм тайӧ Пӧрадокыс да условиеясыс ладмӧдӧны
сійӧ юалӧмъяссӧ, кор 23 арӧсӧдз куим да унджык челядя семьяяслы сетӧны
социальнӧя  отсалан  мерасӧ  Коми  Республика  мутасын  меститчӧм
уджсикасӧ  велӧдан  организацияясын  шӧр  тшупӧда  уджсикасӧ  велӧдан
уджтасъяс серти мынтысьӧмӧн очнӧя велӧдчысь быд кагалӧн (аслас,  пи
(ныв)  пыдди  босьтӧмалӧн,  дядьводз  (ичиньводз)  пилӧн,  дядьводз
(ичиньводз) нывлӧн) татшӧм велӧдчӧм помасьтӧдз, но оз дырджык сыысь,
кор кагалы тырас 23 арӧс, 2023/2024 велӧдчан во заводитчӧмсянь велӧдчан
периодын  велӧдчӧмысь  донсӧ  компенсируйтӧмӧн  (водзӧ  лӧсялӧмӧн  –
Пӧрадок, компенсация, велӧдан организацияяс, велӧдчысь).

2. Компенсация сетӧм вылӧ семьяӧ пырысьяссӧ индӧны ассьыс, пи
(ныв)  пыдди  босьтӧмасӧ,  дядьводз  (ичиньводз)  писӧ  да  дядьводз
(ичиньводз)  нывсӧ,  кодъяслы  абу  на  тырӧма  23  арӧс,  а  сідзжӧ  тыр
арлыдтӧм  приёмнӧй челядьӧс да тӧрасьӧм либӧ тӧждысьӧм улӧ босьтӧм
челядьӧс тӧд вылӧ босьтӧмӧн.

3. Компенсация сетӧм вылӧ семьяӧ пырысьяссӧ индӧны:
1) челядьӧс тӧд вылӧ босьттӧг, кодъяс серти бать-мамсӧ урчитӧм

пӧрадокын  мездӧма  бать-мам  инӧдъясысь  либӧ  дзескӧдӧма  бать-мам
инӧдъясын,  –  бать-мам  инӧдъясысь  мездан  либӧ  бать-мам  инӧдъясын
дзескӧдан период вылӧ;

2) челядьӧс тӧд вылӧ босьттӧг, кодъяслы тырӧма 16 арӧс, кодъясӧс
урчитӧм  пӧрадокын  шуӧма  тырвыйӧ  кывкутны  вермысьясӧн
(эмансипируйтӧмаясӧн);

3) 23 арӧсӧдз гӧтрасьӧм челядьӧс тӧд вылӧ босьттӧг.
4.  Тайӧ Пӧрадок серти компенсациясӧ сетӧны велӧдчысьлы либӧ

сылӧн бать-мам (пи (ныв) пыдди босьтысь) пиысь ӧтилы, ичиньлы, дядьлы
(водзӧ  –  гражданин),  кодъяс  оз  босьтны  компенсациясӧ  Коми
Республикаса мукӧд нормативнӧй инӧда актъяс либӧ Коми Республикаын
меставывса  асвеськӧдлан  органъяслӧн  мукӧд  нормативнӧй  инӧда  акт
серти.

5. Компенсациясӧ сетӧны ӧтчыдысь ӧнія велӧдчан воын.



Гражданинлӧн ӧнія велӧдчан воын компенсацияла шыӧдчан инӧдыс
кольӧ велӧдчан во помассьӧм бӧрын ӧти тӧлысь чӧж. 

6.  Компенсациясӧ  сетӧны  Коми  Республикаса  канму  сьӧмкуд
учреждениеяс  –  гражданинлӧн  оланін  (овланін)  серти  олысьясӧс
социальнӧя доръян комплекснӧй шӧринъяс (водзӧ – шӧрин).

7.  Компенсация индӧмла гражданин (либӧ  морт,  коді  лоӧ Россия
Федерацияса оланпастэчас серти сійӧс петкӧдлысьӧн) (водзӧ – шыӧдчысь)
ӧнія  велӧдчан  вося  сора  тӧлысь  31  лунысь  оз  сёрджык  сетӧ шӧринӧ
заявление форма серти,  кутшӧмӧс вынсьӧдӧма Коми Республикаса  удж,
уджӧн могмӧдан да социальнӧя доръян министерстволӧн тшӧктӧдӧн (водзӧ
–  Министерство)  да  йӧзӧдӧма  «Ӧтуввез»  юӧртан  да  телекоммуникация
везйын Министерстволӧн официальнӧй сайтын сійӧс вынсьӧдан лунсянь 5
уджалан лунысь оз сёрджык, (водзӧ – заявление) да татшӧм документъяс:

1)  паспорт  либӧ  мортӧс эскӧдысь  мукӧд  документ  (сэк,  кор
гражданин нимсянь уджалӧ Россия Федерацияса оланпастэчас серти сійӧс
петкӧдлысь  морт,  сетӧны петкӧдлысьӧс  эскӧдысь  документ  да лӧсялана
уджмогъяссӧ эскӧдысь документ);

2) документъяс, кутшӧмъяс эскӧдӧны семьяӧ пырысьяскӧд рӧдвуж
йитӧдъяссӧ (чужӧм йылысь эскӧдангижӧд, гӧтрасьӧм либӧ юксьӧм йылысь
эскӧдангижӧд,  бать-мам  пиысь  ӧтилӧн  кувсьӧм  йылысь  эскӧдангижӧд),
кутшӧмъясӧс сетӧмаӧсь суйӧрсайса канмулӧн компетентнӧй органъяс,  да
налӧн роч кыв вылӧ нотариальнӧя эскӧдӧм вуджӧдӧм;

3)  справка,  кутшӧм  эскӧдӧ  2023  вося  кӧч  тӧлысь  1  лунысь  оз
водзджык  периодӧ  уджсикас  велӧдан  абу  канму  организацияын  либӧ
Россия  Федерацияса  мукӧд  субъектын  меститчысь  уджсикасӧ  велӧдан
организациялӧн филиалын очнӧя  велӧдчӧмсӧ (сетӧны велӧдчысьлы);

4)  мынтысьӧмӧн  велӧдан  услугаяс  сетӧм  йылысь  сёрнитчӧм,
кутшӧмӧс кырымалӧма гражданин велӧдан организациякӧд;

5)  оланпастэчасӧн  урчитӧм  пӧрадокын  оформитӧм  документ,
кутшӧм  эскӧдӧ  2023  вося  кӧч  тӧлысь  1  лунысь  оз  водзджык  периодӧ
велӧдчӧмысь дон мынтӧмсӧ (кассӧвӧй чек, стрӧг отчётносьт серти бланок,
кассӧвӧй операцияяс  арталан  медводдза учётнӧй  документ  (квитанция,
приходнӧй  кассӧвӧй ордер),  пошта (телеграф)  пыр  сьӧм  ыстӧм либӧ
кредитнӧй организациялӧн выписка).

8.  Шыӧдчысь вермӧ сетны:
1) торъя (персонифицируйтӧм) учёт нуӧдан системаын гражданинӧс

пасйӧм йылысь тӧдмӧгъяс;
2)  челядь  вылӧ  тӧдмӧгъяс,  кодъясӧс  лыддьӧны  гражданинлӧн

семьяӧ  пырысьясӧн,  кутшӧмъяс  эскӧдӧны  торъя  (персонифицируйтӧм)
учёт нуӧдан системаын пасйӧмсӧ; 

3)  документъяс  (тӧдмӧгъяс),  кутшӧмъяс  эскӧдӧны  семьяӧ
пырысьяскӧд рӧдвуж йитӧдъяссӧ (чужӧм йылысь эскӧдангижӧд, гӧтрасьӧм
либӧ  юксьӧм  йылысь  эскӧдангижӧд,  бать-мам  пиысь  ӧтилӧн  кувсьӧм
йылысь  эскӧдангижӧд),  кутшӧмъясӧс  сетӧмаӧсь  суйӧрсайса  канмулӧн
компетентнӧй органъяс;



4)  гражданинӧс  оланін  серти  пасйӧм  йылысь  документъяс
(тӧдмӧгъяс)  (гражданинӧс  эскӧдысь  документын  кӧ  абу  оланін  серти
пасйӧм йылысь пасйӧдыс) либӧ овланін серти пасйӧм йылысь тӧдмӧгъяс;

5)  семьяӧ  пырысьяслӧн  оланін  (овланін)  серти  пасйӧм  йылысь
тӧдмӧгъяс;

6)  Коми  Республика  мутасын  меститчысь  уджсикасӧ  велӧдан
организацияясын очнӧя велӧдчӧм серти 2023 вося кӧч тӧлысь 1 лунысь оз
водзджык  периодӧ  велӧдчӧм  йылысь  документ  (тӧдмӧгъяс)  (сетӧны
велӧдчысьяслы).

Сэк, кор шыӧдчысь аслас кӧсйӧм серти абу сетӧма тайӧ пунктын
индӧм документъяссӧ (тӧдмӧгъяссӧ),  шӧрин тайӧ Пӧрадоклӧн 7 пунктын
индӧм документъяс сетан лун бӧрын мунысь 1 уджалан лунысь оз сёрджык
корӧ  найӧс  ведомствокостса  юӧрӧн  йитчӧм  серти органъясысь да
организацияясысь,  кодъяслӧн  веськӧдлӧм  улын  лоӧны  индӧм
документъясыс (тӧдмӧгъясыс).

9. Шӧрин лӧсьӧдӧ быд гражданин серти делӧ электроннӧй да (либӧ)
бумага  вылын,  кытчӧ  пыртӧны  документъяссӧ  (налысь копияяссӧ),
кутшӧмъяс колӧны компенсация индӧм да мынтӧм (индӧмын да мынтӧмын
ӧткажитӧм) йылысь помшуӧм примитӧм вылӧ.

Компенсация  индӧм да  мынтӧм могысь  сетӧны документъяслысь
подлинникъяссӧ,  кутшӧмъясӧс  индӧма  тайӧ  Пӧрадоклӧн  7  да  8
пунктъясын  (сэк, кор тайӧ Пӧрадоклӧн 8  пунктын индӧм документъяссӧ
сетӧма шыӧдчысьлӧн кӧсйӧм серти).

Сэк, кор заявлениесӧ да тайӧ Пӧрадоклӧн 7 да 8 пунктъясын индӧм
документъяссӧ (сэк, кор тайӧ Пӧрадоклӧн 8 пунктын индӧм документъяссӧ
сетӧма шыӧдчысьлӧн кӧсйӧм серти)  шыӧдчысь сетӧ ачыс, шӧрин пасйӧ
заявлениесӧ да индӧм документъяссӧ шыӧдчысьӧн найӧс сетан лунӧ. Тайӧ
Пӧрадоклӧн 7 да 8 пунктъясын индӧм документъяслысь подлинникъяссӧ
(сэк,  кор  тайӧ  Пӧрадоклӧн  8  пунктын  индӧм  документъяссӧ  сетӧма
шыӧдчысьлӧн кӧсйӧм серти), кутшӧмъяс вылысь шӧринса специалист вӧчӧ
копияяс, бӧр сетӧны шыӧдчысьлы документъяс сетан лунӧ веськыда приём
дырйи.

Сэк, кор заявлениесӧ да документъяссӧ  ыстӧны шӧринӧ пошта пыр
мӧдӧдӧмӧн, тайӧ Пӧрадоклӧн 7 да 8 пунктъясын индӧм документъяслысь
подлинникъяссӧ оз ыстыны (сэк, кор  тайӧ Пӧрадоклӧн 8 пунктын индӧм
документъяссӧ  сетӧма  шыӧдчысьлӧн  кӧсйӧм  серти),  содтӧм
документъяслӧн  копияяслысь  стӧчлунсӧ  эскӧдӧны  да  заявлениеын
кырымпаслысь  збыльлунсӧ эскӧдӧны федеральнӧй  оланпастэчасӧн
урчитӧм пӧрадокын. Шӧрин пасйӧ индӧм заявлениесӧ  да документъяссӧ
шӧринӧ налӧн воан лунӧ.  Шӧринӧ заявление да документъяс сетан лунӧн
лыддьыссьӧ шӧринын найӧс пасъян лун. 

Документъяс  сетан  лунӧ  веськыда  приём  дырйи  шыӧдчысьлы
сетӧны  гижсьӧг-уведомление  (заявлениелысь орӧдан  юкӧн)
документъяслысь лыддьӧгсӧ да найӧс примитан кадпассӧ индӧмӧн. 



Сэк, кор заявлениесӧ да тайӧ Пӧрадоклӧн 7 да 8 пунктъясын индӧм
документъяссӧ (сэк, кор тайӧ Пӧрадоклӧн 8 пунктын индӧм документъяссӧ
сетӧма  шыӧдчысьлӧн  кӧсйӧм  серти)  ыстӧма  пошта  пыр  мӧдӧдӧмӧн,
гижсьӧг-уведомлениесӧ  (заявлениелысь орӧдан  юкӧн)  документъяслысь
лыддьӧгсӧ  да  найӧс  примитан  кадпассӧ  индӧмӧн  ыстӧны  шыӧдчысьлы
заявлениеын  индӧм  ногӧн  шӧринын  документъяс  пасъян  лунсянь  3
уджалан лун чӧжӧн.

Сэк, кор шыӧдчысь шыӧдчӧ некымын сикас социальнӧй отсӧг мера
босьтӧмла, коран документъяссӧ сетӧны налы ӧти экземплярын да видзӧны
гражданинлӧн ӧтувъя личнӧй делӧын.

10.  Шӧрин  примитӧ  компенсация  сетӧм  (сетӧмын  ӧткажитӧм)
йылысь  помшуӧмсӧ  (тайӧ  Пӧрадоклӧн  11  пунктӧн  урчитӧм
аслыспӧлӧслунъяссӧ тӧд вылӧ босьтӧмӧн):

1)  тайӧ Пӧрадоклӧн 7 да 8 пунктъясын индӧм документъяс сетан
лунсянь 5 уджалан лун чӧжӧн (сэк, кор тайӧ Пӧрадоклӧн 8 пунктын индӧм
документъяссӧ сетӧма шыӧдчысьлӧн кӧсйӧм серти);

2) шӧринлӧн запрос вылӧ бӧръя вочакыв воан лунсянь 5 уджалан
лун чӧжӧн (сэк, кор тайӧ Пӧрадоклӧн 8 пунктын индӧм документъяссӧ абу
сетӧма шыӧдчысьлӧн кӧсйӧм серти). 

11.  Компенсация  сетӧмын ӧткажитӧм йылысь  помшуӧм шӧринӧн
примитан подувъясыс сыын, мый:

1) гражданинлӧн компенсация вылӧ инӧдыс абу;
2)  тайӧ Пӧрадоклӧн 7  пунктын индӧм документъяссӧ абу сетӧма

либӧ сетӧма абу тырвыйӧ;
3)  заявлениесӧ  да  документъяссӧ  (тӧдмӧгъяссӧ)  сетӧма  тайӧ

Пӧрадоклӧн 7 пунктса медводдза абзацын индӧм кадколастысь сёрджык.
4) сетӧм документъясын эмӧсь абу збыль тӧдмӧгъяс.
12.  Сэк,  кор  сетӧм  документъясын  эмӧсь  ӧта-мӧдкӧд  лӧсявтӧм

тӧдмӧгъяс  да  (либӧ) документъяслӧн  сюрӧсыс  да  (либӧ)  найӧс
оформитӧмыс оз лӧсявны оланпастэчаслӧн корӧмъяслы, шӧрин прӧверитӧ,
збыльӧсь-ӧ  индӧм  тӧдмӧгъясыс,  тайӧ  Пӧрадоклӧн  7  да  8  пунктъясын
индӧм документъяс  сетан  лунсянь 5  уджалан лун  чӧжӧн (сэк,  кор  тайӧ
Пӧрадоклӧн 7 пунктын индӧм документъяссӧ сетӧма шыӧдчысьлӧн кӧсйӧм
серти) органъясӧ  да организацияясӧ  запросъяс  ыстӧмӧн,  кодъяслӧн  эм
колана  юӧрыс. Та  дырйи  компенсациясӧ  сетӧм  (сетӧмын  ӧткажитӧм)
йылысь  помшуӧм  примитан  кадколастыс,  кутшӧмӧс  индӧма  тайӧ
Пӧрадоклӧн  10  пунктын,  нюжӧдсьӧ  шӧринса  директорӧн  либӧ  сыӧн
уполномочитӧм мортӧн кадколаст вылӧ, мыйта колӧ коран юӧрсӧ босьтӧм
вылӧ, но 20 уджалан лунысь оз дырджык кежлӧ,  мый йылысь юӧртӧны
гражданинлы  лӧсялана запрос (запросъяс) ыстан лунсянь 3 уджалан лун
чӧжӧн гижӧм уведомление ыстӧмӧн.

Босьтӧм юӧр подув вылын, кутшӧм эскӧдӧ, мый сетӧм тӧдмӧгъясыс
абу збыльӧсь,  шӧрин индӧм юӧр босьтан лунсянь 5 уджалан лун чӧжӧн
примитӧ компенсация сетӧмын ӧткажитӧм йылысь помшуӧм. 



Босьтӧм  юӧр  подув  вылын,  кутшӧм  оз  эскӧд,  мый  сетӧм
тӧдмӧгъясыс абу збыльӧсь, шӧрин индӧм юӧр босьтан лунсянь 5 уджалан
лун чӧжӧн примитӧ компенсация сетӧм йылысь помшуӧм.

13.  Шӧрин  гижӧмӧн  юӧртӧ  шыӧдчысьлы  примитӧм  помшуӧм
йылысь лӧсялана  помшуӧм  примитан  лунсянь  3  уджалан  лун  чӧжӧн
заявлениеын  индӧм  ногӧн (сэк,  кор  примитӧма  компенсация  сетӧмын
ӧткажитӧм йылысь помшуӧм,  гижсьӧны подувъяс, кутшӧмъяс серти вӧлі
примитӧма татшӧм помшуӧмсӧ).

Сэк,  кор  шыӧдчысь бӧрйӧма примитӧм  помшуӧм  йылысь
юӧртанногсӧ шӧринӧ веськыда шыӧдчӧмӧн, тайӧ Пӧрадоклӧн 10 пунктын
индӧм кадколаст помасьӧм бӧрын  шӧрин юӧртӧ шыӧдчысьлы примитӧм
помшуӧм йылысь шӧринӧ лӧсялӧмӧн сылӧн веськыда шыӧдчан лунӧ.

14.  Шыӧдчысь вермӧ  выль  пӧв  шыӧдчыны шӧринӧ компенсация
сетӧмла компенсациясӧ сетӧмын ӧткажитан подувъяссӧ бырӧдӧм бӧрын,
кутшӧмъясӧс урчитӧма тайӧ Пӧрадоклӧн 11 пунктса 2 пунктулӧн.

Компенсациясӧ гражданалы  вуджӧдӧны заявлениеын индӧм ногӧн
тӧлысьлӧн  бӧръя  лунысь  оз  сёрджык,  мый  мунӧ  тӧлысь  бӧрын,  кор
примитӧма компенсация сетӧм йылысь помшуӧмсӧ.

15. Компенсациялысь ӧтувъя мындасӧ, кутшӧмӧс унджык мынтӧма
гражданинлы сы вӧсна, мый сійӧ тӧдӧмӧн сетӧма абу збыль тӧдмӧгъяса
документъяс, сійӧ дзебӧма мыччӧдъяссӧ, кутшӧмъяс инмӧны компенсация
сетан  инӧд  да  сылысь  мындасӧ  арталӧм  вылӧ,  а  сідзжӧ  сэк,  кор
велӧдчысьӧс кадысь водз вӧтлӧмаӧсь велӧдан организацияысь, гражданин
аслас  кӧсйӧм  серти бергӧдӧ  компенсация  мында  унджык  мынтӧмсӧ
урчитан лунсянь 3 тӧлысь чӧжӧн.

Сэк, кор гражданин ӧткажитчӧ ас кӧсйӧм серти бергӧдны босьтӧм
компенсация  сьӧмсӧ,  шӧрин  найӧс  перйӧ  пӧрадокын  да  кадколастъясӧ
федеральнӧй оланпастэчас серти.

16. Компенсациясӧ сетӧмкӧд йитчӧм рӧскодсӧ сьӧмӧн могмӧдӧны
лӧсялана  финансӧвӧй  во  вылӧ  Коми  Республикаса  республиканскӧй
сьӧмкуд сьӧм тшӧт весьтӧ.

17.  Компенсациясӧ  сетан юалӧмъяс  серти  вензьӧмъяссӧ  разьӧны
оланпастэчасӧн урчитӧм пӧрадокын.


